ilboko Udalaren Blas de
B Otero — Angela Figuera

Nazioarteko XVII. Poesia
Lehiaketan atera zen irabazle
Iban Garro Alzuri iaz, saria Fur
beroak (Erein, 2025) liburuari
egokitu zitzaiola. 1974an jaioa,
Lesakakoa, Kimikan lizentziadu-
na, aldez aurretik, 2023an argi-
taratu zuen bakarkako lehenen-
go poema bilduma, Larrosa bat
Groenlandian (Denonartean,
Iruneko Udalak antolatutako
XVII premio Ciudad de Pam-
plona).

Garroren bigarren poema li-
buru hau egiazko kontakizun
baten inguruan egituratuta da-
go; haatik, bildumaren ardatza,
gertakaria zein den ez digu
amaieraraino jakinaraziko, eta
ez da guztiz eta erabat argituko
gainera. Batzuetan lainotsua da
(maizegi ulergaitza, tamalez)
Garroren poesia. Zinemagilea-
ren modura idazten du, iragan
puskekin jolasean; pasarte ba-
tzuk argitzen ditu, beste batzuk
ilunduta uzten dituen bitartean.
Zatien dantza bat da liburua,
alegia, zentzua galtzearen arris-
kuan jartzen da askotan, baina
badaki non eta nola gelditu, eta
aleak, azkenean, ederrak geratu
zaizkio, gehienetan. Poesia ez
da bakarrik poesia bera uler-
tzea, emozio ariketa baino.

Ildo horretatik, osagai egitu-
ratzailea, bestetik, euria da; ho-
beto uler dezazuen, euri tantak
kristalean behera doazela eta
idazlea hari begira dagoela me-
moriara datorkiona, horrek aza-
larazten dizkion flashbackak,
oroitzapenak, alegia. Metafora
indartsua eta benetan zinemato-
grafikoa, baina oso erabilia eta
ezaguna. Euria, hala, oso poema
gutxietan agertzen da; liburu
osoa zeharkatzen duen metafo-
ra, ordea, kristalarena da. Poeta-
ren ahotsaren kristal baten bes-
te aldetik entzuten da, ez guztiz
ozenki, galdurik, osotasun ba-
ten, zentzu edo transzendentzia-
ren bila bezala. Lan guztian ze-
har, hitz batzuk behin eta berriz
agertuko zaizkigu erreferente
sinboliko gisara. Garroren oler-
ki hauek azken batean aski azal-
tzen zaizkion sentimenduak is-
latzen dituzte.

Poemek bitakora-kaiera baten
antzera daude antolatuta. Libu-
ruaren abiapuntua familia kon-
takizun ilun batean datza. Tra-
ma antzeko bat ardazten du eta
ildotzen du liburua azpitik, esze-
na konkretu batean kokatua:
1937ko ekaitz gau batean, seni-
de bat hil omen zuten mendian.
Garro gertakizun horretara hel-
du nahi izan da, baina ez narra-
tiboki, baizik eta poesiaren bi-
tartez eta orainetik, eguneroko
tokietan idazten, adibidez, kafe-
tegian, leihotik jendearen joan-
etorriak aurrean dituela. 36ko
gerran galdutako berraitatxire-
kin konektatu izanak sorraraz-
ten dizkion beldurrak amorrua
baino poesia izateraino bidera-
tzeko saiakera. Azalpen moduko
bat 73. orrialdean aurkituko du
irakurleak: “Berun hodeiak ze-
tozen 1937ko gau hartan. (...)
Zer ote den lehertzen trumoi

Poesia ez da

emozio ariketa
baino

bakoi-tzean, zer bilakatzen zeru-
ko haserre guziak”. Gero, 85.
orrialdean, ia liburuaren amaie-
ran, jarraipen moduko bat dago.
Tristeziaz betetako begiradari ze-
gokion lekuan, paperezko pan-
taila moduko bat dago, eta, hor-
taz, hausnarketan laguntzen dio
orainetik idazteak, gelditasune-
tik, imajinazioa lanean jartzeak,
terapeutikoa da norberak bere
buruaren atzera kontzientzia
hartze hori.

Izenbururik ez da agertzen tes-
tuetan, tartean zenbait prosa
(poetiko) uztartu dituela. Bere
poemetan Garrok esentzialera
jotzen du, eta zer da ba esentzia-
lena, musika, erritmoa, dardara
baino? Salmoetan hain ohikoak
diren baliabideak dakartza gure-
ra hainbatetan; izan ere, poema
batzuk letanien antza dute. De-
netariko formatuak bildu ditu

Oroimen
lausotua

liburuan: labur-laburrak, ba-
tzuk, luze eta sakonak besteak.
Baliabideen artean badaude
anaforak, aliterazioak, bertsola-
ritzatik ekarritako hitz jokoak
eta, oroz gainetik, erritmo erre-
pikakorrak, ondo neurtutako
uhin hipnotikoen antzera hel-
tzen direnak (batzuetan bertso
osoak errepikatzen dira, poema
batetik bestera jarraipen zubi
bat eraikiz). Aforismo itxura du-
tenak ere ugari dira (“Nora goaz
ailegatzen ez garenok?” edo
“Nola has daiteke sekula akaba-
tzen ez badar”, adibidez). Nahi-
ko liburu existentziala da, alde
horretatik. Interpelazioen eta
bigarren pertsonaren erabile-
rara ugaria da, eta eguneroko-
tasunaren inguruan ere bada
galderik liburuaren barruan.
Amodiozko bertsoak ere badau-
de (“Ez gara biontzat, / norbera
aski ere ez”, “Gu gara gehiene-
an, gu, / bi hizkitan kabitzeko
modukoak”).

Liburu atsegina baina ez erraz
irakurtzekoa, inola ere; lana
hartzen du irakurketak. Idazke-
tan libre jardun du, oroimen

lausotuan, aurrez egitura zeha-
tzik ezarri gabe. Aldizka, hiz-
kuntza gehiegi bihurritzen du, ia
ulertezina izateraino (“Erraz
ulertuko zenidake bazeneki ze-
rena den daramadan gosea, zei-
nek naraman aseezin”). Hona
hemen liburuan aurki ditzake-
zuen metaforen artean, indar-
tsuenetariko bat, 33. orrialdean:
“(...) Bizitza ortzi-mugan gal-
tzen den errepide bat bada ze-
bra bidean nahi zintuzket, ausar-
tu zaitez, guru-tzatu ezazu, zatoz,
ezkerretik zein eskuinetik dato-
rrenak, datorrena datorrela, ze-
harka gai-tzala”.

Identitatearen gaiak liburu
osoa gurutzatzen du. Adibibide
batzuk: “Ez naitekeena naizela,
naitekeelaez naizena”, “Ez naiz
nire gorputzean bizi”, “Gauza tti-
kiak dira/ gerta ahala / neronen
mugetatik haratago puztu / eta
hegan edonoraren ederrerantz
naramatenak”, “Zerua, / euria
egiten didanean, / tantaz tanta,
bat baino gehiago da / nire aza-
lean”, “Ukimenak astindua, / ja-
kin dut azalak badituela / bere
alde urrunak, / hangoa ere ba-

naizela”, “...(...) / beltzak nahi
ditut formak/ beltzean desegin
/ beltzan ikusi // harrapa naza-
la mugagabetasunak (...)”.
Mujika Iraola Ereineko edito-
reak, idazlea bera ere, aurkez-
penean nabarmendu zuenez,
isiltasunaren poetika lantzen du
Garrok. Isiltasun hitzaren or-
dez, hautsiaren poetika jarriko
nuke nik. Poesia hau esperi-
mentala izaten saiatzen den hei-
nean, euskal kultura hobera al-
da dezake. Ez da azkenaldian
modan dagoen poesia narrati-
boan kokatzen, poesia purua-
goa da hau. Euskal Herrian ga-
ratzen ari diren poetiken beste
adierazpide bat. Poesiarena pa-
radoxikoa da oso. Alde batetik
onartu ohi da poesiak duela
purutasunarekiko nolabaiteko
betekizun bat, poesia ona ona
izateko ulergaitza izan behar
balitz bezala, bi adjetibo horiek
ia kontzeptualki bateratzeraino.
Zehazkiago, poesia bitartekari
bat da, gidari bikain bat, mate-
rial eroale bizkorra memoria
azalarazteko. Poesia, eta badago
oraindik horretaz jabetu ez de-
nik, gauza guztien gainetik, li-
brea da, eta aske gara idatzi zein
irakurtzerakoan; halaber, zaila,
hermetikoa edo barrokoa izan
daiteke poesia, librea den eta
libre egiten digun bitartean.

